
Район күләмендә үткән “Башҡорт теле һәм әҙәбиәте  йыл уҡытыусыһы- 2017” конкурсында күрһәтелде.

Үткәреү урыны: Башҡортостан Республикаһының Борай районы Борай ауылы муниципаль дөйөм белем биреү бюджет учреждениеһы «1-се дөйөм белем биреү мәктәбе»ндә  
Үткәреү көнө: 12 декабрь 2016 йыл, ҡатнашты 8 уҡытыусы

                     Мәғариф бүлеге етәксеһе:                    Ф.Р.Хужин
8-се класта 
“Әсә һәм бала”
 темаһына асыҡ дәрес конспекты

(“Әсә һәм бала”, “Мәтрүшкә еҫе”                        әҫәрҙәре буйынса)

Маҡсаттар: “Әсә һәм бала”, “Мәтрүшкә еҫе” әҫәрҙәре буйынса йомғаҡ яһау. Бирелгән темаға әңгәмә төҙөү, әҫәргә тулы анализ яһай белеү һәләттәрен үҫтереү. Әсәйҙәргә ҡарата хөрмәт, яратыу, ихтирам хистәре тәрбиәләү.

Йыһаз: интерактив таҡта, презентация, әҫәрҙең тексты, дәфтәрҙәр
2016

I.  Ойоштороу мәле
- Һаумыһығыҙ, уҡыусылар. Бөгөнгө дәрестең исеме “Әсә һәм бала”. Нимә тураһында һүҙ алып барасаҡбыҙ? Һеҙҙең менән Т.Ғиниәтуллиндың әҫәрҙәре буйынса йомғаҡлау дәресе үткәрәбеҙ. Дәресебеҙҙең эпиграфын: “Әсә күңеле балала, бала күңеле далала”, тип алдым. Был нимә? (мәҡәл) Нимәне аңлата ул? Беҙҙең дәрескә тура киләме? 
II. Төп өлөш
Дәрестә бөтә эш презентация буйынса алып барыла.

1) Яҙыусының биографияһы менән танышыу

-Иң беренсе Т.Ғиниәтуллиндың биографияһын хәтергә төшөрөп, белгәндәрҙе тәрәнәйтеп үтәбеҙ. (Алдан әҙерләнгән уҡыусы һөйләй.)
2)  “Әсә һәм бала” әҫәре буйынса “хөкөм” үткәреү
Өс төркөмгә бүленә уҡыусылар:

а) ғәйепләүселәр

б) аҡлаусылар

в) хөкөм итеүсе

- Һеҙҙең менән ошо таблицаны тултырырға тейешбеҙ. Дәлилләп әҫәрҙән өҙөктәр уҡырға.

- Һүҙ ғәйепләүселәргә бирелә, рәхим итегеҙ.

Баланың ғәйептәре: әсәһен онотҡан, хәлен дә белешмәй (175-се бит), уға ярҙам итмәй (177-се бит). Балалары туған телен белмәй, өләсәләрен танымай, аңламай. Улы Сафия апайҙы ейәндәренән мәхрүм иткән (184-се бит). Ҡайтҡан саҡтарында буш ҡул менән ҡайта, аҡсаһын әсәһенә бирмәй, әрәм-шәрәм итеп бөтөрә (176-сы бит). Кире юлға әсәһенең аҡсаһын алып китә, әсәһен иҫке емерек өйҙә йәшәтә (177-се бит). 

-Әсәнең ғәйептәре бармы? Был әсә бәхетлеме? Балаһы уның ышаныс-өмөттәрен аҡлағанмы?

- Аҡлаусылар, рәхим итегеҙ.

- Һүҙ хөкөм итеүсегә бирелә.

3) –Үҙегеҙгә ниндәй фәһем алдығыҙ? Киләсәктә әсәйҙәрегеҙгә ҡарата мөнәсәбәтегеҙ ниндәй буласаҡ?
4) “Мәтрүшкә еҫе” әҫәре буйынса эш
а) - Был әҫәр тағы ла бер әсәнең ҡаһарманлығына һәйкәл булып тора. “Мәтрүшкә еҫе” әҫәрендәге әсәнең балаһына ҡарата яҡшылыҡтарын әйтә алаһығыҙмы? Тағы ла бер ҡат нимәгә инандығыҙ.

б) Сюжет элементтарын табыу.

Улар буталып  бирелгән, урынын дөрөҫ итеп билдәләү (интерактив таҡта буйынса эшләү).

1) Экспозиция. Егеттең  һуғыштан ҡыйтыуы, әсәһе ҡаршы алыуы. 

2) Төйөнләнеш. Егеттең сирләүе, хастаханала ятыуы.

3) Ваҡиғалар үҫеше. Әсәнең баланы терелтеү өсөн көрәшеүе.

4) Кульминация. Күтәрмәгә менә алмай торған әсәне күреү моменты.

5) Сиселеш.  Улының уны күтәреп өйгә алып инеүе.
5) Йомғаҡлау
а) - Ике әҫәрҙәге улдар араһында айырма бармы? “Әсә һәм бала” әҫәрендәге улдың исеме кем? 

(Автор уға исем биреүҙе кәрәкле тапмаған. Уны исемһеҙ әҙәм итеп ҡалдырған. Уның кеүектәр, автор фекеренсә, исем йөрөтөргә лайыҡлы түгел.)

-Киләсәктә уның үҙен ниндәй ҡартлыҡ көтә? Эпиграф ҡайһы әҫәргә тура килә? Ни өсөн? Әсәйҙәргә рәхмәтте, хөрмәтте, яратыуҙы әйтер, белдерер өсөн ҙур үҫеүегеҙ кәрәкме? Бөгөнгө көндә уларҙы аҙ булһа ла бәхетле итер өсөн, нимәләр эшләй алаһығыҙ? 


б) Билдәләр ҡуйыу, өй эше биреү (инструктаж)
(Өй эштәре ауырлыҡ дәрәжәһе буйынса бирелә)

1) Әсәйҙәр тураһында һөйләргә өйрәнергә.

2) Әсәйҙәр тураһында инша яҙырға.

3) Әсәйҙәр тураһында шиғыр яҙырға.


